
Imaatigut assartuinermi akit qanoq nalimmassarneqarsinnaaneri pillugu apeqquteqaat aallaavigalugu 

siunnersuut. 

(Inatsisartunut ilaasortaq Bentiaraq Ottosen, Atassut) 

 

Qujanaq Inatsisartunut ilaasortaq Bentiaraq Ottosen siunnersuummut.  

 

Assartuinermi akinut apeqqut aningaasaqarnermiiginnaranilu pilersaarusiornermiiginnanngilaq. Aammali 

ataqatigiisitsinermut tunngalluni aammalu,  inuiaqatigiittut qanoq inissisimanissatsinnik 

kissaateqarnersugut. Demokraatinut pingaarnerpaavoq, aalajagiinnginnissarput, innuttaasunik 

annertunerusumik assigiinngisitsinerunermik pilersitsisumik, sumi najugaqarnerat tunngavigiinnarlugu. 

 

Demokraatit ammasumik aallaaveqarput. Tamanna isumaqarpoq, akisussaassuseqartumik aningaasanik 

aqutsineq, ersarissuliorneq eqaatsumillu aaqqiissuteqartarnissat upperigatsigit. Politikkikkulli 

killilersuiniarnermik millisitsiniarneq assigiimmik periarfissiinissamik tunngaveqarpoq. Aammalu assigiimmik 

periarfissiissagaanni piumasaqaataavoq, inuit aningaasaqarnikkut pillannginnissaat, nunap 

immikkoortortaani aalajangersimasuni najugaqarnerat piinnarlugu. 

 

Assartuinermi akit sumiinneq aallaavigalugu assigiinngissitaartinneqassappata, kingunissaa ersarippoq. 

Innuttaasut ilai pisiassanik akisunerujussuarnik pisiassaqalissapput sumi najugaqarnertik pissutigiinnarlugu. 

Taamaaliornerup ilaqutariit, utoqqaat suliffeqarfiillu eqqussavai nunatsinni piffinni, allanik 

qinigassaqanngereersuni. Taamaaliornerup inuuniarnikkut aningaasartuutit qaffatsissavai 

immikkoortortanilu taakkunani najugaqarniarneq suliffeqarfinnillu ingerlatsiniarneq 

ajornakusoornerulersissallugu. Taamaaliornermut Demokraatit peqataarusunngillat. 

 

Uagutsinnut pingaartuuvoq, nunatta ataqatigiissumik ingerlanissaa. Assartuinermut akit assigiit 

imaanngilaq piviusorsiunnginnermik takutitsisut, kisiannili politikkikkut innuttaasut akornanni A- aamma B-

nut agguataarneqannginnissaannik toqqaanerulluni. Isumaqarpugut, pisiassanut akinullu tulluatunik 

atuisinnaatitaaneq, sumi najugaqarnermit aallaaveqassanngitsoq. 

 

Tassungalu ilutigalugu Demokraatit tamakkiisumik paasisinnaalluarpaat, angallassineq assartuinerlu 

aningaasartuuteqarnermik kinguneqartarnerat, aammalu ingerlassassanik piareersaaneq aqutsinerlu 

nunatsinni piffinni assigiinngitsorujussuusoq. Tamanna unamminartuuvoq, akisussaassusilimmik 

aaqqiiviginiagassaq. Inernerali unaassanngilaq akiligassap inunnut, illoqarfissuit avataanni najugaqartunut, 

tutsinneqarnissaa. 

 

Inuiaqatigiinni liberaliusumi pisortat pisussaaffigaat immikkoortukkaaraluni aqutsinnginnissaq, 

pisoqartarporli, ataatsimuussutsip akisussaaffimmik tigusisariaqalerneranik, tunngaviusumik 

atugassarititaasut tamanut naleqquttuussappata. Pilersuineq assartuinerlu taamaattuupput. Nunamik 

siammasissumik nunaqariaaseqartumik kissaateqassagutta, akuerisariaqarparput, assigiimmik ataatsimut 

aaqqiissuteqarnissaq. 

 

Oqalliseqqinnissaq qilanaaraarpoq, qanoq attanneqarsinnaasumik sunniuteqarluartumillu assartuinermik 

ilusilersuineq qulakkeersinnaaneripput assigiinngisitsinerunermik pilersitsinngikkaluarluta aammalu 

nunatsinni piffinni aalagangersimasuni najugaqarneq akisunerulersinngikkaluarlugu. 


